
СЕКЦИЯ I  

КОММУНАЛ ГИГИЕНАДА АМАЛИЁТНИНГ НАЗАРИЯГА БОҒЛИҚЛИГИ 
Г.Ф. Шерқўзиева, Н.Р. Самигова 

Г.Ф. Шерқўзиева, Н.Р. Самигова, Тошкент тиббиёт академияси 

Ўзбекистон иқтисодиётини ислоҳ қилишнинг ҳозирги босқичида инновацияларнинг 

жорий этиш ва барқарор иқтисодий ўсиш ҳамда ривожланиш мақсадида билимдан 

фойдаланишга йўналтирилган старатегияни рўёбга чиқариш алоҳида аҳамиятга эга. 

Хусусан тиббий таълим соҳасида ҳам бунга алоҳида эътибор берилмоқда. Фан ва таълим 

бевосита амалиётга интеграцион боғлаш ҳозирги даврнинг талабидир. Ушбу интеграцияда 

талабалар олган назарий билимларини мустақил равишда амалиётга жарий этишлари зарур. 

Ўзоро интеграцияни ташкил этишдан мақсад: талабаларнинг фанга бўлган қизиқишларини 

ўстириш, олинган назарий билимларини амалда қўллай олиш малакасини шакиллантириш, 

мустақил фикрлаш, ижодий қобилятини ривожлантириш, дунёқарашини кенгайтириш, 

амалий кўникма ва малакаларини ўстириш, замонавий таълим технологияларининг шакл ва 

усуллари билан таништиришдир. 

Юқоридаги мақсадлардан келиб чиққан холда талабаларда қуйидаги фазилатлар: 

ғайрат, иштиёқлик, қизиқувчанлик, ташкилотчилик ва энг асосийси мақсадга эришиш учун 

йўналганлик шакилланади. Коммунал гигиена фанидан назария ва амалиётнинг ўзаро 

интеграциянинг мақсади қуйидагилардан иборат: талабалар фан бўйича замонавий 

педагогик технология ва улар асосида яратилган интерфаол усуллардан фойдаланадилар, 

уларда мустақил фикрлаш, ижодий қобилият, ҳамда касбий маҳоратларини замон 

талаблари даражасида шакиллантирадилар, бунда ноанъанавий ўқиш ва илмий –тадқиқот 

ишлари билан узвий ҳамда узулуксиз алоқаси яратилади. Айниқса талабалар коммунал 

объектларни санитария текширишдан ўтказганларида ушбу объект бўйича маълумотларни 

йиғиш, муаммони аниқлаш ва ечимларини хусусан соғломлаштириш чора тадбирларини 

ишлаб чиқишда мустақил фикрлайдилар ва олган назарий билимларини амалиётда 

қўллайдилар. Бу аҳолини саломатлигини сақлаш ва атроф муҳитни турли 

ифлосланишлардан санитария муҳофазалашда муҳим аҳамият касб этади.  

Талабалар мустақил равишда коммунал объектларни санитария текширувидан 

ўтказганларида: вазиятни, яъни объектни санитария холатини мустақил тахлил қилишни, 

муаммони ифодалашни (санитария-гигиена қоида ва меъёрларига риоя қилинганлиги, 

камчиликлар) муаммони ечимини топиш йўлларини аниқлашни, яъни камчиликларни 

бартараф қилиш бўйича соғломлаштирувчи чора-тадбирларни ишлаб чиқиш ва уни 

бажарувчи масъул шахсни белгилайдилар. Таълим ва амалиётни интеграциялашда ўқув 

предметининг мазмунига талабаларнинг мустақил хаётга қадам қўйиши учун зарур бўлган 

билимларни сингдириш мақсадга мувофиқдир. Таълимда интеграцияни амалга ошириш 

ҳам иктисодий, гигиеник психологик муҳим аҳамиятга эга. Интеграция натижасида 

талабаларнинг ижодий қобилятларини намоён қилиш учун қулай имконият туғилади. Бу 

эса талаба учун фанни ўзлаштириш ва олган билимларини бевосита амалиётда қўллашда 

қулайликни вужудга келтиради. Натижада талабаларга фаннинг ўқитиш жараёнининг 

самарадорлиги ортади.  

